
БІЗДІҢ ҒАСЫРЫМЫЗДЫҢ БАСТЫ ДЕРТІ — НАШАҚОРЛЫҚ 

Әлемді жайлаған нашақорлық дерті күн сайын тамырын тереңге жайып барады. Бұл «жұқ-
палы ауруға» Қазақстан да шалдыққан. Ол уақыт озған сайын асқынып бара жатыр деп 
айтуға болады. Оған әртүрлі себептері бар. Менің ойымша, ең негізгісі — есірткі және 
психотроптық заттарға қол жетімділік. Бұған дәлел күн сайын әртүрлі есірткі немесе 
психотроптық заттармен ұсталғандар жәйлі ақпарттар. Есірткі заттарды 
қолданатындардың басым көпшілігіне — мектеп жасындағы бойжеткендер мен 
бозбалалар жатады. Өйткені жасөспірімдер еліктегіш келеді, сондықтан бір рет есірткіні 
қолдансам ештеңе ете қоймас деп, қалай нашақор болғанын білмей қалады. Ал есірткінің 
қармағына бір іліккен адам, одан оңай құтылып кете алмайды. Қазақстан Республикасы 
Үкіметінің 1998 жылғы 9 наурыздағы № 186 қаулысымен бекітілген тізіміне медициналық 
мақсатта пайдалануға тыйым салынған есірткі заттардың 72 атауы көрсетілген. Бұларға 
гашиш, анаша, героин, кокаин, каннабис, апиын және тағы басқа заттар жатады. Мемлекет 
тарапынан қаншама есірткі бизнесіне қарсы іс-шаралар қолданылып жатқанмен осындай 
қылмыстардың санының азаятын түрі көрінбейді. Сондықтан қазіргі таңда қоғамымызда 
есірткілік заттарға және оның бизнесіне қарсы күрес күшейіп осындай қылмыстардың 
алдыналу жолдары қарастырылуда. Соның біріне қылмыстық заңнаманы ізгілендіруге 
бағытталған және 2011 жылдың 18 қаңтарында қол қойылған заңның шеңберінде 
Қылмыстық Кодекстің 259-бабының 1-бөлігі декриминализацияланды, онда өткізу 
мақсатынсыз есірткіні ірі көлемде заңсыз сақтағаны үшін жауапкершілік көзделген 
болатын. Бұл есірткіге тәуелді адамдарға репрессивтік қысымды төмендету мақсатында 
жасалған қадам болатын. Бірақта менің ойымша осындай ізгілендірудің салдарынан 
нашақорлар көбейіп кетпей ме, деген ой туындайды. Олар қылмыстық жаза қолданылмай-
тынын біле тұра одан сайын құлшына нашақорлықпен айналысуы мүмкін. Сосын 
әкімшілік материалдар, қылмыстық материалдарға қарағанда сапасыз жиналып, 
қылмыскер әкімшілік жазадан да құтылып кетуі мүмкін. 

Нашақорлар неге көбейіп кетті дейсіз? Оның себебі бала тәрбиесіне көп көңіл 
бөлінбеуінде. Жасыратыны жоқ, көптеген ата-ана баласымен тек қана материалдық 
тұрғыда ғана әңгімелесумен шектеледі, қарның тоқ па, көйлегің көк пе дегендей. Баламен 
әңгімелесуге, оны не толғандырып жүргенін, оның ортасы қандай, достары кім екенін 
білуге, жасөспірімнің бос уақытын қайда, қалай, кіммен өткізетіндігін білуге, сырласуға 
уақыт таппаймыз. Көбінесе ауқатты отбасының балалары қарны тоқтықтан, істейтін іс 
жоқ болғандықтан нашақорлыққа, есірткі сатушыларға қосылғанын байқамайды да. 

Осы орайда «Тамағы тоқтық, жұмысы жоқтық аздырар адам баласын» деген Ұлы Абайдың 
орынды тауып айтқан өлең шумағы есіңізге түседі. Жас кезінде адам қызыққыш 
келетіндіктен қызық көріп, біреулері есірткі дәмін татып көруден бастап, ал екінші 
біреулері, біреулердің мәжбүрлеуімен нашақор болып кеткендер бар. Есірткіні таратушылар 
қызық көріп жүрген жастарды, «Инемен салмасаң болды» нашақор емессің, ал біз иіскейміз, 



одан нашақор болмаймыз деп алдауы да мүмкін. Ал шындығында, жас организм есірткінің 
дәмін бір рет татқан соң тәуелді болып шыға келеді. Біз бала тәрбиесін оқу орнына қарай 
ысырып қойғанбыз, содан кейін сол оқутышыларды кінәлаймыз. Бұл үлкен қателік екенді-
гін, қайта біз оқу орнының және оқытушының беделін, мәртебесін көтеруге ықпал етуіміз 
керек. Біз бала тәрбиесін уыстан шығарып алдық. Өзара ұғыну психологиясы ескерілуден 
қалып бара жатқандығын, отбасында ата-ана мен бала бір-біріне суық, рухани адамГершілік 
тұрғысында отбасында дағдарыс қалыптасты. Бірақ бұл дағдарысты көпшілік сезіне 
бермейді, өйткені әркім өз кемшілігін өзі көре алмайды, түзей алмайды. Отбасындағы 
дағдарыс қоғамдық деңгейге қалықтап шықты, осыдан келіп өз арамызда нашақорлар мен 
араққұмарлар саны арта түсті. Бізде, «бала ертең-ақ өседі, ненің жақсы, ненің жаман екенін 
өсе келе өзі де біліп алады» деген қате ұғым бар. 

Психолог-дәрігерлер: «отбасында бала ішімдік, темекі, есірткі сияқты естен айыратын 
әзәзіл туралы ерте бастан естігені дұрыс екендігін, бала жаман әдет туралы ерте білсе, 
соғұрлым тез жиренетіндігін, одан бойын аулақ ұстайтындығын ескертеді. 

Жасөспірімдер нашақорлығының әлеуеттік келешегін мамандар алдын ала болжауға бола-
тындықтан олар: 

- Біріншіден, 12—18 жастағы нашақорлар — бұл ар-ождан принциптері бұзылған, адам-
гершілік қасиеттері төмен денгейдегі адамдар. Сонымен қатар, есірткі қолдану балаларды 
жиі қылмысқа итермелейді. Сөйтіп 10—20 жылдан кейін жасөспірім нашақорлық 
әлеуметтік қауіп тобын құрайды. 

- Екіншіден нашақор балалардың көпшілігі өліп кетеді немесе дені сау келешек ұрпақ 
өсіре алмайды, яғни СПИД, вирусты гепатит, ақыл-ойдың дұрыс болмауы және т. б. 
аурулар біздің қоғамның дамуына көп қауіп төндіреді. 

- Үшіншіден мұндай жағдай қоғамның экономикалық және саяси ахуалына өз әсерін 
тигізеді, білім және маман әлеуетінің (потенциалын) төмендеуі, жұмыс күшінің азаюы 
мен есірткі бизнесінің шарықтауы экономикалық дағдарысты одан әрі өсіреді де 
нәтижесінде тұрақтылық бұзылады. Сонымен қатар есірткі тек оны қолданатын адамға 
ғана зиянын тигізіп қоймайды, сонымен қатар оның жақындарына, туыстарына және 
жалпы қоғамдағы адамдарға көп қиындықтар туғызады: 1 нашақор 10 адамның өмірін 
бұзады. Соңғы жылдары елімізде есірткінің заңсыз айналымы проблемасы жалпы 
ұлттық сипатқа ие болуда. Есірткі заттарының аса қымбат еместігі, оларға іс жүзін де еш 
кедергісіз қол жеткізудің мүмкіндігі нашақорлар қатарының кемімей, қайта керісінше 
үнемі артып отыруына алып келді. 

Еліміздегі есірткіге байланысты қылмыстарды сараптасақ, оның саны жылдан-жылға артып, 
әсіресе жастарымыздың арасында белең алып бара жатқаны ойландырмай қоймайды. Кез 
келген адам бұл кеселдің қауіпті екенін жақсы біледі. Әйтсе де оған саналы түрде барған 
жанның сол тозақтан қайтып саналы түрде шыға алмай қалатыны — нағыз қасірет. 

 


